
Прывiццё любовi да сваёй маленькай Радзiмы, таго напрыгажэйшага куточка, дзе нарадзiўся, вырас, атрымаў першыя жыццёвыя ўрокi, пачынаецца менавiта з дзяцiнства. Кожны чалавек, у тым лiку і маленькi грамадзянiн, павiнен ведаць родную мову, культурную спадчыну свайго народа, гераiчнае мінулае сваёй краіны, бо гэта нашы каранi, нашы вытокi. Многiя з’явы дзяцiнства чалавек памятае ўсё жыццё, таму неабходна ў гэты перыяд знаемiць будучае пакаленне з нашай духоўнай спадчынай, вучыць яго разумець народнае мастацтва, будзiць лепшыя пачуццi прыгожага ў сэрцах хлопчыкаў і дзяўчынак.
Малыя фальклорныя жанры - мiнiяцюрныя паэтычныя творы, створаныя для дзяцей, якiя маюць канкрэтны педагагiчны кiрунак. Яны ўпрыгожваюць мову педагога, робяць яе вобразнай і прыгожай, прыцягваюць увагу дзяцей. Забаўлянкi, пястушкi прыносяць радасць дзецям, выклiкаюць ў iх жаданне паўтараць словы за дарослымi, выконваць заданнi выхавальнiка, удзельнiчаць ў агульных гульнях.
Пястушкi выкарыстоўваюцца педагогамi ў розных рэжымных момантах: пад гукi гэтых вершаў і песень дзецi ахвотна мыюцца, прымаюць ежу, займаюцца. Жыццё дзіцяцi становiцца цiкавейшым, ярчэйшым, а ў яго самога лепш развiваюцца памяць, мысленне, ўвага, маўленне, а калi яно выконвае канкрэтныя рухi, то развiваюцца каардынацыя, узгодненасць, спрытнасць. У час расказвання пястушкi спярша выкарыстоўваецца нагляднасць, потым тлумачыцца сэнс новых слоў, улiчваюцца вопыт і веды дзяцей. Калыханкi - першыя для дзяцей узоры мастацкага слова. Навакольны свет ў iх падаецца ў вобразах, даступных i зразумелых.
Казкамi завуцца такiя слоўныя творы народа, у якiх дзейнікамi з яуляюцца або фантастычныя iстоты, або зверы, або людзi, зазвычай уздольненыя асаблівымi якiмi-небудзь якасцямi. Усе беларускiя казкi класiфiкуюцца звычайна па трох асноўных разделах: казкi пра жывёл, чарадзейныя казкi i сацыяльна-бытавыя. Казкi пра жывёл лiчацца найбольш старажытнымi па паходжаннi, змястоўнай сутнасцю сваёй яны ўзыходзяць яшчэ да такiх раннiх форм першабытнага светапогляду, як адушаўленне i ачалавечванне. Трэба бачыць ў iх таксама і далёкiя водгукi татэмiзму – адной з самых старажытных рэлiгiй чалавецтва, сутнасць якой складала вера ў татэма-агульнага для данага роду і якой-небудзь жывёлы цi раслiны продка.
Казкi аб жывёлi складалiся тады, калi даўнаму чалавеку прыходзiлася мець справу са звярамi, баранiцца ад iх, забiваць iх на ежу. Чалавек бычыў у звяроў вялiкую сiлу, хiтрасць, жыццё грамадамi, уменне перадаваць свае думкi, нейкую мову без слоў, але з адпаведнымi гукамi. Грозныя звяры выклiкалi ў яго страх и пашану, ён прыносiў iм ахвяры як вышэйшым за сябе iстотам, як і багам.

За доўгiя стагодзi свайго iснавання народная казка ўвабрала ў сябе пачуццi і думкi многiх пакаленняў, абагульнiла сацыяльны i мастацкi вопыт тысяч і мiльенаў людзей, i таму набыла такiя iдэйна-мастацкiя вартасцi, такую глыбiню зместу і дасканаласць паэтычнай формы, што i сення можа служыць адным з магутных сродкаў маральнага, сацыяльнага і эстэтычнага выхавання моладзi.
Прыказкамi завуцца кароткiя i складныя выразы, якiя вобразна выказваюць думку. Прыказкi творацца ў сувязi з якім-небудзь характэрным выпадкам як кароткi i трапны вывад з развагi аб гэтым выпадку. Напрыклад прыказка: выйграу, як Заблоцкi на мыле стварылася ў сувязi з такою прыгодаю купца Заблоцкага. Завез ён жыта за гранiцу, выменяў на мыла, а каб не плацiць мытнага збору, павёз мыла кантрабандаю, схаваўшы яго на дне судна. У дарозе пратачылася на дно вада, і мыла размякла…. З часам забываецца, калi, дзе, як i з кiм гэтак здеелася, а вывад з разваг аб быўшай падзеi iдзе ў народ як прыказка цi праслоўе для характарыстыкi чагось падобнага. Гэткi ж вывад можа быць зроблены не з праўдзiва быўшага ў жыццi выпадку, а з узятага з казкi, з апавядання.

У нас нямала прыказак, звязаных з гiсторыяй, цi таких, што характарызуюць гiстарычны быт, напрыклад:

- Iжыца, дубец к спiне блiжыцца (аб даўнейшым трудным навучаннi па славянскiх кнігах, у часе якога і бiлi).
- Гаварыў бы па-польску, ды язык конскi (насмяханне над людзьмi, якiя даўней ламаннем мовы на польскi лад хацелi паказаць сваю панскасць цi падслужыцца пану).
Многiя прыказкi характарызуюць даўнейшыя эканамiчныя адносiны ў нашым краi, цяжкое становiшча сялян, прягнечаных панамi, i звязаны з гэтым быт:

- Калi паны лiкуюць, тады мужыкi без хлеба таскуюць.

- Калi не пад ясi i святых прадасi.

- Багатыр дзiвiцца, чым худак жывiцца.

- Багатаму чорт дзяцей калыша.
Прыказкамi навучаюць:
- Хто пытае, той и блудзiць.

- Кiнь перад сабою, знойдзеш за сабою.

- Паволi едзеш, далека будзеш.

- Як пасцелешся, так и выспiшся.

- Болей слухай, а меней гавары.

Прыказкi адбiваюць народны светагляд, часам вельмi даўныя вераваннi i абрады:

-Пакланiся кусту, а ен дасць хлеба лусту.

- Нашто таму богу малiца, якi нас не слухае.

- Каторы бог намачыў, той i высушыць.
- Бога хвалi, дый i чорта не гнявi.

-Балота без чорта не бывае.
 - Сказаў бы, ды печ у хаце (значыцца: не скажу з пашаны да месца, дзе жыве Хатнiк, дух дзеданачальнiка роду).

Ёсць прыказкi, якiя характаразуюць класс людзей: напрыклад аб духавенстве у нас ёсць такiя прыказкi:
- Алтарысты і арганiсты - ўсе на рукi не чысты;

- У папа, кажуць, дзве рукi:адна што ксцiць, другая- што бярэць, а той, што даець,- той няма.
Загадкi сустракаюцца у вельмi дауных казках i абрадавых песнях,-найчасцей такiя:

- Што бяжыць без повада? (Вада)

-Што расцець без кораня? (Камень)

- Што гарыць без полымя? (Зара)

- Што бела не белячы? (Лебедзь)

З сiл i з’яў прыроды, апрача сонца цi сонечнага святла, часта загадваюцца загадкi яшчэ i пра месяц, зоркі, гром, агонь, ваду, зямлю, вецер i iнш. Напрыклад:

- Пасцелена дзяруга, на дзяруге рассыпан залаты пясочак, а пасярод залаты крайчык (Зорнае неба i месяц).

- Крыкнуў вол на сто гор (Гром)

-Чорная карова ўсiх людзей пакалола, а белая ўстала, усiх пападымала (Ноч i дзень)

-Ляцiць без крыл па сто мiль (Вецер)  
- Дзве жнейкi цераз мяжу жнуць, адна другой не бачаць (Вочы).
- За белым бярэзнiчкам талалайка грае (Язык)
- Без рук, без ног, а поўзаець (Вужака)

- Ляцiць конь заморскi, iржэць ен па-польску; хто яго заб’ець, сваю кроў пральець (Камар)

- Ляжала пакуса, мяса нi куса, чорны, як воран, а равець, як мядзведзь (Жук)
Вакарыстанне фальклору дае магчымасць вырашыць задачы развiцця беларускага маўлення, раскрыць творчыя магчымасцi дзяцей, сфармiраваць цiкавасць да народнай творчасцi, у гульневай форме далучыць дзяцей да нацыянальнай культуры. Выхоўваючы патрыёта, нацыянальна свядомага чалавека, фальклор адначасова задавальняе патрэбу дзiцячай душы ў гульнi, жарце, асваеннi свету.

Пястушкi

Лес, палянка, 
Горка, ямка, 
А там халодная вадзіца. 
(Малому дзіцятку кудлацяць валасы, потым гладзяць па лобіку, водзяць пальцам па носіку, па роціку, казычуць пад шыйкай і кажуць гэтыя словы.) 

Мішка, Грышка і Шчыпай 
Ехалі на лодцы. 
Мішка, Грышка патанулі, 
Хто застаўся ў лодцы? 
(Дзіцё адказвае "Шчыпай", і яго пачынаюць шчыпаць) 

Хоп-дзюк, хоп-дзюк, 
А я добры дзяцюк. 
І на конікі канюх, 
І на волікі пастух, 
І на качкі стралец, 
І на дзевак маладзец. 

Я пашыю гусьцы тапкі, 
Бо памерзлі ў гусьцы лапкі. 
О-я-яй, о-я-яй, 
Гуська, тапкі абувай. 

Паня сына радзіла, 
На коніка садзіла. 
Канёк вараненькі, 
Панічок маленькі. 
Гуца конік да вады, 
Шаўковыя павады. 
Канёк не напіўся, 
Панічок зваліўся. 

Гоп, гоп, гоп… 
Еду я на коніку. 
Скок, скок, скок… 
Еду я да доміка. 
Гоп, гоп, гоп… 
А ў доміку госці. 
Скок, скок, скок, 
Паны ды ягамосці. 

Кую, кую ножку - 
Паедзем у дарожку, 
За чатыры мілі, 
Па масла, па сыры, 
Дарожка крывая, 
Кабылка храмая, 
А ножка малая. 

Кую, кую пятку, 
Я паеду к татку. 
А ў нашага татка 
Ды на гары хатка. 
І садок, і мядок, 
І цыбулькі градка. 

Кую, кую ножку, 
Паеду ў дарожку, 
Дарожка крывая, 
Кабылка сляпая. 
Еду, еду, еду, 
Ніяк не даеду. 
Прыпрагу сароку, 
Паеду далёка, 
У новай кашулі, 
Да свайго дзядулі. 
Дзед дасць піражочак 
І сыра кусочак. 

Шла каза рагатая, 
Парола дзіця пузатае, 
Шоў следам ваўчок, 
Шчыпнуў за бачок.

